
Berlin Azərbaycan Evində 
“Zəfərin mübarək, Azərbaycan!” 

mövzusunda dərs təşkil edilib

Berlin Azərbaycan Evinin nəzdində fəaliyyət 
göstərən “Ana dilimizi sevək” kursunun ilk dərsi 
8 Noyabr – Zəfər Gününə həsr edilib.

Diasporla İş üzrə 
Dövlət Komitəsindən 
verilən məlumatda bildi-
rilir ki, “Zəfərin mübarək, 
Azərbaycan!” mövzusunda 
keçirilən dərsdə şagird və 
valideynlər, dilimizə ma-

raq göstərən almanlar və 
Almaniya Azərbaycanlıları 
Alyansının idarə heyətinin 
üzvləri iştirak ediblər. Dərs 
Azərbaycanın Dövlət Him-
ninin səsləndirilməsi və 
şəhidlərimizin xatirəsinin 

bir dəqiqəlik sükutla yad 
edilməsi ilə başlayıb. 

Alyansın idarə heyətinin 
üzvləri şagirdləri və 
valideynləri xalqımızın böyük 
bayramı münasibətilə təbrik 
ediblər. Sonra şagirdlərə 
Ali Baş Komandan İlham 
Əliyevin rəhbərliyi ilə Silahlı 
Qüvvələrimizin torpaqlarımı-
zın erməni işğalından azad 
edilməsi və ərazi bütövlü-
yümüzün bərpa olunması 
naminə apardığı 44 günlük 
Vətən müharibəsi barədə 
ətraflı məlumat verilib. 

Dərs zamanı Zəfər 
Gününə həsr olunmuş 
videoçarx nümayiş et-
dirilib. Şagirdlər bayram 
münasibətilə rəsmlər 
çəkiblər.

Samirə ƏLIYEVA,  
“Xalq qəzeti” 

Konstitusiya Məhkəməsində Tacikistanın 
Azərbaycandakı səfiri ilə görüş olub 
Noyabrın 2-də Azərbaycan 

Respublikası Konstitusiya 
Məhkəməsində Tacikistan 
Respublikasının ölkəmizdəki 
fövqəladə və səlahiyyətli səfiri Rustam 
Soli ilə görüş olub.

Konstitusiya Məhkəməsinin mətbuat 
xidmətindən AZƏRTAC-a bildiriblər ki, səfir 
əvvəlcə Azərbaycan Respublikasının ərazi 
bütövlüyünün bərpa edilməsi və torpaqla-
rının işğaldan azad olunması münasibəti 
ilə Azərbaycan xalqını və Konstitusiya 
Məhkəməsinin bütün kollektivini təbrik edib.

Sədr Fərhad Abdullayev təbrikə görə 
təşəkkürünü bildirərək, Azərbaycan Respub-
likasının Prezidenti, Ali Baş Komandan İlham 
Əliyevin rəhbərliyi ilə rəşadətli ordumuzun 
parlaq Qələbəsinin haqq-ədalətin zəfəri oldu-
ğunu vurğulayıb. Qeyd edilib ki, Ermənistanın 
Azərbaycana qarşı 30 ilə yaxın davam edən 
təcavüzünə və işğalına bu tarixi Qələbə 
nəticəsində son qoyulub, beynəlxalq hüqu-
qun tələblərinin təmin edilməsinə nail olunub.

Azərbaycan xalqına qarşı törədilən 
cinayətlər haqqında ətraflı məlumat verən 
sədr Fərhad Abdullayev bildirib ki, 30 il 
ərzində beynəlxalq humanitar hüququ kobud-
casına pozaraq, insanlığa qarşı törədilmiş bu 
cinayətlərə görə Ermənistanın hərbi-siyasi 
rəhbərliyi məsuliyyət daşıyır. 

Daha sonra Fərhad Abdullayev müəllifi 
ulu öndər Heydər Əliyev olan Konstitusiyada 
təsbit edilmiş Konstitusiya Məhkəməsinin 
statusu və səlahiyyətləri haqqında məlumat 
verib. Azərbaycan ilə Tacikistan arasındakı 
münasibətlərin daha da genişləndirilməsinə 
xidmət edəcək şərəfli və məsuliyyətli 

vəzifəsində səfirə uğurlar arzulayan Fərhad 
Abdullayev diplomatın iki ölkənin Konstitu-
siya məhkəmələri arasında əlaqələrin daha 
da inkişafına dəyərli töhfələr verəcəyinə 
əminliyini bildirib. Azərbaycan və Tacikistan 
Konstitusiya məhkəmələri arasında həm 
ikitərəfli formatda, eləcə də Konstitusiya 
Ədalət Mühakiməsi üzrə Dünya Konfransı, 
Asiya Konstitusiya Məhkəmələri və Ek-
vivalent İnstitutlar Assosiasiyası, həm də 
Avrasiya Konstitusiya Nəzarəti Orqanları 
Assosiasiyası çərçivəsində məhkəmə-hüquq 
əməkdaşlığının yüksək səviyyədə olduğunu 
məmnunluqla vurğulayıb. 

Səfir səmimi görüşə görə Fərhad 
Abdullayevə minnətdarlığını bildirib. Diplomat 
qeyd edib ki, Azərbaycan ilə Tacikistan ara-
sında əlaqələr bütün sahələrdə uğurla inkişaf 
edir. Həmin əlaqələrin inkişafı, həmçinin 
məhkəmə-hüquq sahəsində də müşahidə 
edilir.

Görüşün sonunda diplomat Konstitusiya 
Məhkəməsinin kollektivini qarşıdan gələn 
Konstitusiya Günü münasibətilə təbrik edib.

Bakı Ali Neft Məktəbi ilə Boğaziçi Universiteti 
arasında Anlaşma Memorandumu imzalanıb 

Bakı Ali Neft Məktəbinin (BANM) rektoru 
Elmar Qasımov Türkiyənin  Boğaziçi 
Universitetinin rektoru, professor 

Naci Inci, prorektor, professor Gürkan Kumbaroğlu və 
baş katibin müavini, dosent Nedim Malkoç ilə görüşüb.

BANM-dan verilən 
məlumatda bildirilir ki, qardaş 
ölkənin nümayəndə heyətini 
Ali Məktəbdə görməkdən 
məmnun olduğunu bildirən 
Elmar Qasımov təhsil ocağı-
nın uğurlarından bəhs edib. 

Rektor bildirib ki, bu il ölkə 
üzrə Prezident təqaüdünə 
layiq görülən 102 nəfərdən 
33-ü BANM-in tələbəsidir. Bu, 
Azərbaycanın təhsil tarixində 
ən yüksək göstəricidir. 
Rektor BANM tələbələrinin 

yerli və xarici şirkətlərdə 
yüksək səviyyədə istehsalat 
təcrübəsi keçdiklərini vurğu-
layıb. Görüşdə ali məktəblər 
arasında ikili diplom proq-
ramının həyata keçirilməsi 
geniş müzakirə olunub. 
Boğaziçi Universitetinin 
rektoru, professor Naci İnci 
Bakı Ali Neft Məktəbi kimi 
nüfuzlu, beynəlxalq səviyyəli 
bir ali təhsil müəssisəsinin 
fəaliyyətini yüksək 
qiymətləndirib.

Gürüşdə Bakı Ali Neft 
Məktəbi ilə Türkiyənin Bo-
ğaziçi Universiteti arasında 
Anlaşma Memorandumu im-
zalanıb. Əməkdaşlıq sənədini 

Bakı Ali Neft Məktəbinin 
rektoru Elmar Qasımov və 
Boğaziçi Universitetinin 
rektoru, professor Naci İnci 
imzalayıblar.

Anlaşma Memoran-
dumunun məqsədi hər iki 
müəssisənin professor-
müəllim heyəti və tələbələri 
arasında təhsil yönümlü, 
professional və mədəni 
fəaliyyətləri dəstəkləyərək 
beynəlmiləllik anlayışını, 
təqaüd üzrə əməkdaşlığı, 
mədəniyyətlərarası in-
teqrasiyanı və dostluq 
münasibətlərini önə 
çəkməkdir. Memorandum 
hər iki universitet tərəfindən 
zəruri və uyğun görülən 

proqramları həyata keçirmək 
üçün universitetlərarası 
münasibətin gücləndirilməsi 
və inkişafına töhfə verməyi 
özündə əks etdirəcək.

Anlaşma Memorandu-
munda professor-müəllim 
heyəti, tələbə mübadiləsi, 
birgə tədqiqat fəaliyyəti, 
seminarlarda və akademik 
görüşlərdə iştirak, tədris 
vəsaitləri və digər informasiya 
materiallarının mübadiləsi, 
eyni zamanda qısa müddətli 
xüsusi akademik proqram-
ların icrası da nəzərdə tutulur.

Samirə ƏLIYEVA,  
“Xalq qəzeti”

Gəncə: İsrail səfiri dağıntılar 
olan əraziyə qərənfillər düzüb...

Niyazi Bayramov daha sonra 
qeyd edib ki, Azərbaycan 44 günlük 
Vətən müharibəsi dövründə İsrailin 
yaxın dəstəyini hiss edib. Azərbaycan 
tərəfi bütün bunları çox yüksək 
qiymətləndirir. 

İsrail Dövlətinin Azərbaycandakı 
səfiri Corc Dik deyib ki, Gəncəyə ikinci 
dəfədir səfər edir. O, ilk dəfə ötən ilin 
oktyabr ayında Gəncə Ermənistan 
silahlı qüvvələri tərəfindən raket 
atəşinə tutulduqdan sonra burada 
olub, zərər çəkən dinc sakinlərlə 
görüşüb, onlara başsağlığı verib. 
O bildirib ki, bir neçə ay əvvəl İsrail 

səfirliyinin dəvəti ilə Azərbaycana 
gələn plastik cərrah və göz həkimləri, 
əksəriyyəti Vətən müharibəsi 
iştikraçısı olan 150 nəfərə yardım 
göstəriblər. Corc Dik vurğulayıb ki, 
bir neçə İsrail şirkəti Bakıda keçirilən 
“Qarabağın bərpası” sərgisində 
iştirak edib və onlar işğaldan azad 
edilən torpaqlarda dağıntıların bərpa 
olunmasına köməklik göstərmək 
niyyətindədirlər. Yaxın zamanlarda 
İsrail səfirliyinin xətti ilə Gəncədə də 
bəzi layihələrin icrasına başlanılacaq.

Corc Dik Gəncənin Ermənistan 
silahlı qüvvələri tərəfindən raket 

atəşinə tutulması nəticəsində 
dağılan əraziləri də ziyarət edib. 
Səfirə məlumat verilib ki, Ermənistan 
tərəfdən Gəncəni raket atəşlərinə 
tutmaq Azərbaycan Silahlı 
Qüvvələrinin cəbhədə uğurlu hücum 
əməliyyatlarının qarşısını almaq, bu 
hücumları dayandırmaq, xalq arasında 
qorxu və vahimə yaratmaq məqsədi 
daşıyıb, mülki vətəndaşlarımız 
arasında böyük tələfatın olmasına 
hesablanıb. Gəncə şəhərinin ardıcıl 
raket hücumlarına məruz qalması 
nəticəsində aralarında qadın və 
uşaqlar da olmaqla 26 mülki şəxs 

həlak olub, 130-dan çox dinc sakin isə 
yaralanıb. Şəhərdə mülki infrastruktur 
obyektlərinə, tarix-mədəniyyət 
abidələrinə, o cümlədən nəqliyyat 
vasitələrinə külli miqdarda ziyan dəyib. 

Xarici diplomat həlak olanların 
xatirəsinə ehtiram əlaməti olaraq 
dağıntılar olan əraziyə güllər düzüb. 

Səfir Gəncə Uşaq Evində də 
olmuş, Yəhudi Dini İcmasının üzvləri 
ilə görüşmüşdür.

Hamlet QASIMOV,  
“Xalq qəzeti”nin  

bölgə müxbiri

Israil Dövlətinin Azərbaycandakı fövqəladə və səlahiyyətli səfiri Corc Dik 
Gəncə şəhərinə səfər edib. Səfər çərçivəsində rəsmi qonaq Gəncə Şəhər 
Icra Hakimiyyətinin başçısı Niyazi Bayramovla görüşüb. Görüş zamanı 
Azərbaycan-Israil münasibətlərindən söz açılıb. Bildirilib ki, Azərbaycan 
bütün dünyada sülhsevər, çoxmillətli, multikultural dəyərlərin qoru-
nub saxlanıldığı tolerant ölkə kimi tanınır. Əsrlər boyu yəhudilər burada 
azərbaycanlılarla dostluq və mehribanlıq şəraitində yaşayıblar. Yəhudi 
icması Azərbaycanda ən fəal icmalardan biridir. Bu gün Azərbaycan-Israil 
münasibətləri yüksələn xətt üzrə inkişaf edir. Bu əlaqələr həm ikitərəfli siya-
si, həm də mədəni və iqtisadi müstəvidə qurulub. 

Azərbaycan qalib dövlət kimi Qarabağı yenidən 
dünyanın ən gözəl məkanlarından birinə çevirir

Onu xüsusi qeyd edim ki, 
SSRİ-nin süqutundan dərhal sonra 
Ermənistan havadarlarının köməyi 
ilə Azərbaycana qarşı təcavüzkar 
müharibəyə başladı, nəticədə 
ölkəmizin ərazisinin, təqribən, 
beşdəbirini işğal etdi, zəbt olu-
nan torpaqlarda və Ermənistanın 
öz ərazisində bir milyondan artıq 
azərbaycanlı etnik təmizlənməyə 
məruz qaldı. Bu təcavüz zamanı mül-
ki azərbaycanlı əhaliyə qarşı insanlıq 
əleyhinə cinayətlər, o cümlədən, 
soyqırımı aktları törədildi.

Ali Baş Komandan, Prezident 
İlham Əliyevin rəhbərliyi ilə ötən il 
sentyabrın 27-dən başlanan Vətən 
müharibəsi şanlı qələbə ilə sona 
çatdı, hərbi əməliyyatlar çərçivəsində 
Azərbaycan Ordusu işğalçı 
Ermənistanın 30 il ərzində qurdu-
ğu silahlı qüvvələrini darmadağın 
edərək, böyük zəfərə imza atdı.

Ordumuzun Vətən müharibəsində 
Qarabağda başladığı uğurlu əks-
həmlə əməliyyatları nəticəsində 
keçən il noyabrın 9-dək 5 şəhər, 4 
qəsəbə və 286 kənd işğaldan azad 
edildi. Azərbaycan parlaq qələbənin 
ilk addım səslərini isə noyabrın 8-də 
Qarabağın ürəyi sayılan, incisi hesab 
olunan Şuşa şəhərinin işğaldan azad 
edildiyi ilk saatlarda eşitdi. Bəli, bu 
qədim yurd yerimizin xilası ilə tam 
qələbəmizə yol açıldı. Düşmənin ağ 
bayraq qaldırmaq və kapitulyasiya 
etməkdən başqa yolu qalmadı. Buna 
Ali Baş Komandan, məğlubedilməz 
sərkərdə İlham Əliyev nail oldu.

Döyüşdə uduzan, məğlub olan 
Ermənistanın öz müqavimətini dayan-
dırmaqdan, Azərbaycanın şərtlərini 
qeyd-şərtsiz qəbul etməkdən başqa 
əlacı qalmadı. Azərbaycan, Rusiya 
prezidentlərinin və Ermənistanın baş 
nazirinin birgə imzaladıqları bəyanat 

da məhz düşmən ölkənin kapitul-
yasiyasının ifadəsi idi. Müharibədə 
ağır itkilər verərək, məğlubiyyətin 
qaçılmazlığını anlayan, dərk edən 
işğalçı respublikanın rəhbərliyi Pre-
zident İlham Əliyevin münaqişənin 
ilk günlərindən bəyan etdiyi şərtlərlə 
razılaşmağa məcbur oldu.

Birgə bəyanatda Ermənistan öz 
üzərinə Azərbaycanın işğal altın-
da olan Ağdam, Kəlbəcər və Laçın 
rayonlarından qoşunlarını çıxaracağı 
öhdəliyini götürdü və buna əməl etdi. 
Bu isə haqqın qələbəsi, ədalətin 
təntənəsi idi.

Bütün bunlar, əlbəttə, Ali Baş 
Komandan İlham Əliyevin rəhbərliyi 
ilə Azərbaycan Ordusunun yüksək 
peşəkarlıqla, əzmlə, qətiyyətlə 
apardığı müharibənin – işğaldan 
azadetmə əməliyyatının məntiqi 
nəticəsi idi.

Bu məqamda qeyd etmək istərdim 
ki, Azərbaycan tarixinə bu parlaq 
səhifələri yazmaq heç də asan 
olmadı. Ermənistan və onun hava-
darları tərəfindən hərbi əməliyyatları 
dayandırmaq məqsədilə Azərbaycana 
diplomatik və siyasi təzyiqlər 
göstərildi. Lakin bütün bu maneələrə 
baxmayaraq, Prezident, Ali Baş 
Komandan İlham Əliyev yüksək 
diplomatik peşəkarlıq, əzmkarlıq, qəti 
siyasi iradə nümayiş etdirərək, bütün 
çətinliklərə müdrikliklə sinə gərərək 
onların hamısını aradan qaldırdı.

Azərbaycan Prezidenti Vətən 
müharibəsindən sonra keçmiş 
məcburi köçkünlərlə görüşlərinin 
birində onlarda hər zaman güclü 
iradə, yenilməzlik, dövlətə sədaqət 
gördüyünü, eyni zamanda, gözlərində 
nisgil, həsrət nəzərə çarpdığını da 
qeyd edərək, artıq buna son qoyul-
duğunu diqqətə çatdırıb. Dövlətimizin 
başçısı deyib: “Məcburi köçkünlər 

yaxşı bilirlər ki, onların öz dədə-baba 
torpaqlarına qayıtması üçün biz 
əlimizdən gələni edəcəyik, işğaldan 
azad edilmiş bu torpaqları yenidən 
quracağıq. İndi bütün dünya görür ki, 
mənfur düşmən bu torpaqları hansı 
vəziyyətə salıb. Bizim bütün bina-
larımız dağıdılıb, tarixi abidələrimiz 
dağıdılıb, muzeylərimiz talan edilib, 
təbiətimizə böyük ziyan vurulub, 
məscidlərimiz dağıdılıb, təhqir edilib. 
Azad edilmiş torpaqlarda yarıdağıl-
mış məscidlərdə vəhşi düşmən bizi 
təhqir etmək üçün, bizim qürurumuza 
toxunmaq üçün donuz saxlayırdı. 
Amma biz onların qisasını artıqlaması 
ilə aldıq. Xocalı qurbanlarının da qisa-
sını aldıq, şəhidlərimizin də qisasını 
aldıq”.

Ermənistanın ölkəmizə qarşı belə 
vəhşiliyi, barbarlığı heç də təsadüfi 
deyildi. Düşmən əzəli-əbədi tarixi 
torpaqlarımızdan, necə deyərlər, iz-
tozumuzu silməklə işğalçılıq siyasəti 
ilə əldə etdiyi ərazilərimizin unudu-
lacağını, əsl sahiblərinin bir daha bu 
yerlərə dönməyəcəklərini düşünürdü. 
Dövlətimizin başçısının vurğuladığı 
kimi, “onlar hesab edirdilər ki, bu 
dağıntılardan sonra Azərbaycan 
əhalisi heç vaxt buraya qayıtmaya-
caq. O məqsədlə buranı dağıdıblar. 
Amma səhv ediblər. Biz qayıtmışıq. 
Bax, durmuşuq burada, öz doğma 
torpağımızda… Bütün buraları bərpa 
edəcəyik... Burada bütün inzibati 
binalar, ictimai binalar, məktəblər, tibb 
ocaqları yaradılacaq. Bütün infrast-
ruktur yaradılacaq. Küçələr salınacaq, 
parklar, xiyabanlar salınacaq. Bütün 
şəhərlərdə qələbə abidələri ucaldıla-
caq və həyat qayıdacaq”.

Artıq işğaldan azad olunan 
ərazilərimizin bərpası və yenidən 
qurulması ilə bağlı layihələrin real-

laşdırılması sürətlə həyata keçirilir. 
Dövlətimizin başçısı tərəfindən 
erməni barbarlığının qurbanı olan 
yaşayış sahələrində mühüm strateji 
obyektlərin, müəssisələrin təməli qo-
yulur, tikinti işləri getdikcə vüsət alır.

Prezident İlham Əliyev Qarabağın 
bərpası məqsədilə bir sıra mühüm 
sənədlər imzalayıb, müvafiq təsisatlar 
yaradıb, aidiyyatı qurumlara tapşırıq-
lar verib.

Azərbaycan Prezidentinin tapşırığı 
ilə hazırda sosial-iqtisadi, humanitar, 
hüquqi və digər məsələlər üzrə yara-
dılan işçi qrupları, hazırlanan Strateji 
Fəaliyyət Planı əsasında nəzərdə 
tutulan işlər bütün istiqamətlər 
üzrə planlı və kompleks yanaşma 
əsasında reallaşdırılır.

Prezident İlham Əliyevin işğaldan 
azad edilən şəhər və rayonlarımıza 
ardıcıl səfərləri çərçivəsində bərpa 
ilə bağlı qarşıya qoyduğu vəzifələr, 
eyni zamanda, səfərdən sonra həmin 
ərazilərdə bərpa işlərinin aparılması 
ilə bağlı imzalanan sənədlər xarabaya 
çevrilən kənd və şəhərlərimizin qısa 
müddətdə gülüstana çevriləcəyindən 
xəbər verir.

Onda onu da deyim ki, tarixi 
Zəfərin birinci ildönümü ədliyyə 
işçilərinin peşə bayramı günü 
ərəfəsində qeyd ediləcək. Bu 
təntənələrdə bütün xalqımız, eləcə 
də ədliyyə və məhkəmə işçiləri öz 
sevinclərini bölüşəcək, eyni zamanda, 
möhtəşəm qələbənin ölkə  Prezidenti, 
Silahlı Qüvvələrimizin Ali Baş 
 Komandanı İlham Əliyevin qətiyyətli 
sərkərdə fəaliyyətinin, müdrik 
siyasətinin məntiqi nəticəsi olduğunu 
dilə gətirəcək, Vətən müharibəsində 
canı-qanı ilə parlaq qələbə əldə 
edən şəhidlərimizə Allahdan rəhmət 
diləyəcək, qazilərimizə cansağlığı 
arzulayacaqlar. 

Yeri gəlmişkən, İkinci Qarabağ 
müharibəsi başlanan gündən ədliyyə 
və məhkəmə işçiləri də döyüşlərə 
könüllü qoşularaq, böyük fədakarlıq, 
misilsiz şücaət göstəriblər və ölkə 
Prezidenti tərəfindən 100-dən çox 
medalla təltif olunublar. Ədliyyə 
Nazirliyinin kollektivləri hərbçilərimizə, 
qazilərə və şəhid ailələrinə ilk gündən 
öz dəstəyini əsirgəməyiblər, Silahlı 
Qüvvələrimizin Yardım Fonduna, “YA-
ŞAT” və Qarabağ Dirçəliş fondlarına 
könüllü vəsaitlər köçürüblər.

Tahirə ƏSGƏROVA,  
Ədliyyə Nazirliyi Binəqədi Rayon 

Qeydiyyat Şöbəsinin rəisi

Tarixi faktlar göstərir ki, uzun illər ərzində əzəli Azərbaycan 
torpaqlarında – Qərbi Azərbaycanda, Qarabağ və ətraf rayonlar-
da yaşayan azərbaycanlılara qarşı düşmən tərəfindən davamlı 
olaraq etnik təmizləmə, soyqırımı və təcavüzkarlıq siyasəti 
yürüdülüb, soydaşlarımız doğma yurdlarından didərgin salınıb, 
qaçqın və məcburi köçkünə çevriliblər. “Böyük Ermənistan” xül-
yası ilə yaşayan ermənilər öz məqsədlərinə çatmaq üçün xarici 
himayədarların köməyi ilə müxtəlif vaxtlarda azərbaycanlılara 
qarşı terror və soyqırımı həyata keçirməklə etnik təmizləmə 
siyasəti aparıblar. Təkcə XX əsrdə azərbaycanlılar dörd dəfə – 
1905-1906-cı, 1918-1920-ci, 1948-1953-cü və 1988-1993-cü illərdə 
soyqırımı və etnik təmizləmələrə məruz qalıblar.

Azərbaycan Respublikası  
Nazirlər Kabinetinin Qərarı

№ 322                                                  Bakı şəhəri, 29 oktyabr 2021-ci il

“Azərbaycan Respublikasının aero-
portlarında (hava limanlarında) xüsusilə 
mühüm şəxslər (VIP) və rəsmi nümayəndə 
heyətləri salonlarının xidmətlərindən 
istifadə hüququ olan Azərbaycan Respub-
likasının vəzifəli şəxslərinin Siyahısı”nın, 
“Azərbaycan Respublikasının aeroportla-
rında (hava limanlarında) xüsusilə mühüm 
şəxslər (VIP) və rəsmi nümayəndə heyətləri 
salonlarının xidmətlərindən istifadə hüqu-
qu olan xarici dövlətlərin və beynəlxalq 
təşkilatların nümayəndələrinin Siyahısı”nın 
və “Azərbaycan Respublikasının aeroport-
larında (hava limanlarında) xüsusilə mühüm 
şəxslər (VIP) və rəsmi nümayəndə heyətləri 
salonlarından istifadə Qaydaları”nın təsdiq 
edilməsi haqqında

“Azərbaycan Respublikasının aeroportların-
da (hava liman-larında) xüsusilə mühüm şəxslər 
(VİP) və rəsmi nümayəndə heyətləri salonların-
dan istifadə ilə bağlı bəzi məsələlər haqqında” 
Azərbaycan Respublikası Prezidentinin 2012-ci 
il 17 iyul tarixli 2377 nömrəli Sərəncamının 

2-ci hissəsinin icrasını təmin etmək məqsədilə 
Azərbaycan Respublikasının Nazirlər Kabineti 
qərara alır:

1. “Azərbaycan Respublikasının aeroport-
larında (hava liman-larında) xüsusilə mühüm 
şəxslər (VİP) və rəsmi nümayəndə heyətləri 
salonlarının xidmətlərindən istifadə hüququ olan 
Azərbaycan Respublikasının vəzifəli şəxslərinin 
Siyahısı” təsdiq edilsin (1 nömrəli əlavə).

2. “Azərbaycan Respublikasının aeroport-
larında (hava liman-larında) xüsusilə mühüm 
şəxslər (VİP) və rəsmi nümayəndə heyətləri 
salonlarının xidmətlərindən istifadə hüququ 
olan xarici dövlətlərin və beynəlxalq təşkilatların 
nümayəndələrinin Siyahısı” təsdiq edilsin (2 
nömrəli əlavə).

3. “Azərbaycan Respublikasının aeroport-
larında (hava liman-larında) xüsusilə mühüm 
şəxslər (VİP) və rəsmi nümayəndə heyətləri 
salonlarından istifadə Qaydaları” təsdiq edilsin 
(3 nömrəli əlavə).

Əli ƏSƏDOV 
Azərbaycan Respublikasının Baş naziri

Azərbaycan Respublikası  
Nazirlər Kabinetinin Qərarı

№ 323                                                  Bakı şəhəri, 29 oktyabr 2021-ci il

“Məlumat mərkəzinin yaradılması və 
fəaliyyət Qaydası”nın təsdiq edilməsi barədə

“Texniki tənzimləmə haqqında” Azərbaycan 
Respublikasının 2019-cu il 30 sentyabr tarixli 
1669-VQ nömrəli Qanununun tətbiqi barədə” 
Azərbaycan Respublikası Prezidentinin 2019-
cu il 26 noyabr tarixli 863 nömrəli Fərmanının 
1.4.7-ci yarımbəndinin icrasını təmin etmək 

məqsədilə Azərbaycan Respublikasının Nazirlər 
Kabineti qərara alır:

“Məlumat mərkəzinin yaradılması və 
fəaliyyət Qaydası” təsdiq edilsin (əlavə olunur).

Əli ƏSƏDOV 
Azərbaycan Respublikasının Baş naziri

Qeyd: Qərara edilmiş əlavələrin tam mətni ilə www.nk.gov.az və 
www.xalqqazeti.com saytlarında tanış ola bilərsiniz.

